
        Իրավական ակտի անհրաժեշտությունը (նպատակը)
[bookmark: _GoBack]Հաշվի առնելով այն հանգամանքը, որ Առողջապահության նախարարության կողմից կատարվել է մարզային կազմակերպությունների շտապ օգնության ավտոմեքենաների պահանջարկի ուսումնասիրություն, ինչի արդյունքում փոփոխվել է  մեքենաների բաշխման ցանկը, ուստի անհրաժեշտություն է առաջացել ճշտումներին համապատասխան մշակել և ՀՀ կառավարության քննարկմանը ներկայացնել որոշման լրամշակված նախագիծը:
        Ընթացիկ իրավիճակը և խնդիրները
        Ներկայիս կորոնավիրուսայի համավարակի տարածման պայմաններում Որոշման Հավելվածում նշված կազմակերպությունները և Արցախի Հանրապետությունն ունեն շտապօգնության ավտոմեքենաների կարիք: Հուգուտ պետության հրաժարման ընթացակարգով ստացված շտապօգնության ավտոմեքենաները տեղին առիթ են հանդիսանում համալրելու շտապօգնության ծառայության տեխնիկական հագեցվածությունը: 
         Կարգավորման նպատակը և բնույթը

Նախագծով նախատեսվում է Հայաստանի Հանրապետության սեփականությունը հանդիսացող գույքն ամրացնել Առողջապահության նախարարությանը, որից հետո այն անհատույց օգտագործման իրավունքով հանձնել Որոշման Հավելվածում նշված կազմակերպություններին և Արցախի Հանրապետությանը:
Նախագծի մշակման գործընթացում ներգրավված ինստիտուտները և անձինք

Նախագծի մշակմանը մասնակցել են Առողջապահության նախարարության ֆինանսատնտեսագիտական վարչության աշխատակիցները:
 Իրավական ակտի կիրառման դեպքում ակնկալվող արդյունքը
  Իրավական ակտի ընդունմամբ կիրականացվի անհրաժեշտ գույքի անհատույց իրավունքով հանձնումը օգտագործողներին:
Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:
Նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում փոփոխություններ չեն սպասվում:
